Նախագիծ

ԱՐՁԱՆԱԳՐՈՒԹՅՈՒՆ

Հայաստանի Հանրապետության կառավարության և Վրաստանի կառավարության միջև 1997թ. մայիսի 3-ի` «Հայաստանի Հանրապետության կառավարության և Վրաստանի կառավարության միջև բնական և տեխնածին բնույթի արտակարգ իրավիճակների կանխման ու դրանց հետևանքների վերացման բնագավառում համագործակցության մասին» Համաձայնագրում  փոփոխություններ կատարելու մասին
Հայաստանի Հանրապետության կառավարությունը և Վրաստանի կառավարությունը , այսուհետ` Կողմեր,

ղեկավարվելով 1997 թվականի մայիսի 3-ի «Հայաստանի Հանրապետության կառավարության և Վրաստանի կառավարության միջև բնական և տեխնածին բնույթի արտակարգ իրավիճակների կանխման ու դրանց հետևանքների վերացման բնագավառում համագործակցության մասին» Համաձայնագրի 17-րդ հոդվածով,

հաշվի առնելով` արտակարգ իրավիճակների առաջացման դեպքում Կողմերի տարածքով այլ պետությունների և միջազգային կազմակերպությունների օգնության խմբերի և ապահովման նյութերի տարանցման ազատության ապահովման անհրաժեշտությունը, 

համաձայնեցին հետևյալի մասին.
Հոդված 1
Համաձայնագրի 16-րդ հոդվածը շարադրել հետևյալ խմբագրությամբ.
«Հոդված 16
 Սույն Համաձայնագիրը չի շոշափում այլ պետությունների ու միջազգային կազմակերպությունների հետ Կողմերից որևէ մեկի համագործակցությունը, այնքանով որքանով այն չի առնչվում Կողմերից մեկի տարածքում արտակարգ իրավիճակի առաջանալու դեպքում այլ պետությունների ու միջազգային կազմակերպությունների օգնության խմբերի և ապահովման նյութերի տարանցման ազատությունը ապահովելուն: 

Այլ պետությունների ու միջազգային կազմակերպությունների օգնության խմբերի և ապահովման նյութերի տարանցումը կարգավորվում է, mutatis mutandis, սույն Համաձայնագրի 10-րդ և 11-րդ հոդվածների համաձայն: 

Կողմերը անհրաժեշտության դեպքում կարող են ձեռք բերել այլ համաձայնություններ տարացման ազատության ապահովման համար:»:

Հոդված 2
Սույն Համաձայնագիրն ուժի մեջ է մտնում Կողմերի` դրա ուժի մեջ մտնելու համար անհրաժեշտ ներպետական ընթացակարգերի կատարման մասին վերջին գրավոր ծանուցումն ստանալու օրվանից
Կատարված է _______________ քաղաքում 201__ թվականի _______________-ին, երկու բնօրինակով, յուրաքանչյուրը հայերեն, վրացերեն և ռուսերեն լեզուներով, ընդ որում բոլոր տեքստերն էլ հավասարազոր են:
Սույն Արձանագրության մեկնաբանման ընթացքում առաջացած տարաձայնությունների դեպքում նախապատվությունը կտրվի ռուսերեն լեզվով տեքստին:

